
ShriJagadamba-Gitika

ஶ்ரீஜக³த³ம்பா³-கீ³திகா

ஜய ஜக³த³ம்பா³ நமோऽஸ்து தே,
து³ர்க³தி-நாஶிநி ! ப⁴ர்க³-விலாஸிநி !

மஹேஶ்வரீ த்வம் விஶ்வநுதே !

ஜய ஜக³த³ம்பா³ நமோऽஸ்து தே ॥ (த்⁴ருவம்)॥
த்வமபர்ணா கவி- வர்ணித-ஸுகு³ணா

பூர்ணவிபா⁴ஸித-வர்ணமயீ,
த⁴ரா-ஸுதா⁴ரிணி ! கலிவிஷ-வாரிணி !
கல்மஷ-ஹாரிணி !ஹிரண்மயீ ।
த்வம் மஹிஷாஸுர-விமர்தி³நீ,

ம்ரு’கே³ந்த்³ர-வாஹிநி ! தவாநுகம்பா
புண்ய-ஸம்பதா³-ப்ரதா³யிநீ ।
த்ரிஶூலதா⁴ரிணி !ஶைலஸுதே !

ஜய ஜக³த³ம்பா³ நமோऽஸ்து தே ॥ 1॥
ஜநார்த்தி-ஹரணே ப்ரவர்த்தஸே த்வம்

மர்த்த்யமண்ட³லே ஸுகீர்த்திதா,
ஶும்ப⁴நிபாதிநி ! நிஶும்ப⁴-கா⁴திநி !

ஶாகம்ப⁴ரி ஹே ! ஶம்பு⁴ரதா ।
ஹர ஸந்த்ராஸம் தை³த்யத³லம்,

ஏஹி ஶரண்யா தே³ஹி வரேண்யா
ரண-ருத்³ராணீ ஹார்த³-ப³லம் ।
ஹ்ரு’த-க²ல-த³ம்பா⁴ லோகஹிதே,
ஜய ஜக³த³ம்பா³ நமோऽஸ்து தே ॥ 2॥

அயி க³ங்கா³த⁴ர- ஸங்கி³நி ! மங்க³ள-

தா³யிநி ! ஶுபா⁴ங்கி³ ! மஹாப³லே !

க்ஷமோ நு கோ வா கா³துமநந்தம்

மஹிமாநம் தே மஹீதலே ।
த்வமப⁴யதா³த்ரீ த³யாவதீ,

ப⁴க்திமயீ த்வம் ஶக்திமயீ த்வம்
ரக்திம-குஸுமே ப்ரீதிமதீ ।
வரத³-கரஸ்தே ஶம் தநுதே,
ஜய ஜக³த³ம்பா³ நமோऽஸ்து தே ॥ 3॥

ஸுசிந்தநம் தே க்ரு’ந்தது நியதம்
த்⁴வாந்த-ஸந்ததிம் ஸ்வாந்தக³தாம்,
ஹர ஸந்தாபம் ப்ரவிதர ஶாந்திம்

பரமாநந்த³ம் ஸுந்த³ரதாம் ।
து³ர்கே³ ! ரசநா-ஸுசர்ச்சிதே !

அக⁴-ப⁴ய-ஸர்வம் தி³வ்ய-ரஶ்மிபி⁴-
ர்ப⁴ஸ்மீகுரு ஹே ஶுப⁴ஸ்மிதே !

மாத-ர்நிகி²லை-ர்பு⁴வி ஸ்துதே !

ஜய ஜக³த³ம்பா³ நமோऽஸ்து தே ॥ 4॥
ஜக³த்³தி⁴தார்த²ம் ஹ்ரு’தி³ஸத்³பு³த்³தி: ⁴
ஶ்ரத்³தா⁴ஸஹிதா ப்ரவர்த்³த⁴தாம்,

விஶ்வப³ந்து⁴தா- ஸுக³ந்த⁴யுக்தா
வஸுந்த⁴ரேயம் விராஜதாம் ।
ஸத்³பா⁴வநயா பரிப்லுதா,

அவநீ தாவக- பாவந-க்ரு’பயா
ப்ரஸரது ரம்யா ப்ரேமயுதா ।
பர்யாவரணே பரிஷ்க்ரு’தே,
ஜய ஜக³த³ம்பா³ நமோऽஸ்து தே ॥ 5॥

– கீ³தி-ரசநா : டா³ॅஹரேக்ரு’ஷ்ண-மேஹேர:
(நவ்யச்ச²ந்த³ஸா விரசிதா இயம் கீ³திகா)

